Ամփոփաթերթ
       «Հայաստանի Հանրապետության կառավարության 1998 թվականի դեկտեմբերի 30-ի  N864 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարությանն առընթեր պետական եկամուտների կոմիտե
11.10.2010թ. N 01/3-1/1955-10
	Առաջարկություններ և դիտողություններ չեն ունեցել
	
	

	ՀՀ  ֆինանսների նախարարություն

19.10.2010թ. N 1/6.2-4/7909-10

	Սկզբունքային դիտողություններ և առաջարկություններ չունենք:

Միաժամանակ, հաշվի առնելով, որ նախագծի նպատակն է ՀՀ կենդանիների Կարմիր գրքում գրանցված վայրի կենդանիների տեսակների արհեստական և բնական պայմաններում դրանց վերարտադրության նպատակներով օգտագործման համար բնօգտագործման վճարի դրույքաչափերի սահմանումը, ցախաքլորաորսի և գիշանգղի համար ներկայումս սահմանված 50000 դրամ դրուքաչափի փոխարեն 20000 դրամ և 25000 դրամ դրույքաչափերի սահմանումը (դրույքաչափերի իջեցումը) գտնում ենք ոչ նպատակահարմար:
	Առաջարկու-թյունն ընդունվել է
	Ներկայացվող որոշման նախագծում ցախաքլորաորսի և գիշանգղի համար բնօգտագործման դրույքաչափերը նախատեսվել են  50000 դրամի չափով:

	
	Հայտնում ենք նաև, որ ներկայացված նախագծով նախատեսվում է Հայաստանի Հանրապետության կառավարության 1998 թվականի դեկտեմբերի 30-ի թիվ 864 որոշմամբ հաստատված բնօգտագործման վճարների դրույքաչափերի «կենսապաշարների օգտագործման համար վճա​րի դրույքաչափերը» բաժնի 4-րդ կետից հանել այլ բազեանմանների համար (5000 դրամ), ինչպես նաև այլ տեսակի օձերի համար (1000 դրամ) սահմանված բնօգտագործման վճարները, դրանց փոխարեն սահմանելով բնօգտագործման վճարներ միայն ՀՀ կենդանիների Կարմիր գրքում գրանցված կոնկրետ կենդանիների տեսակների համար: Հաշվի առնելով, որ ՀՀ-ում կարող են լինել նաև բազեանմաններ և օձեր, որոնք հաշվառված չեն ՀՀ կենդանիների Կարմիր գրքում, նպատակահարմար չենք համարում նաև այլ բազեանմանների և այլ տեսակի օձերի համար սահմանված բնօգտագործման վճարների հանելը:   

Ելնելով վերոշարադրյալից, հայտնում ենք, որ ներկայացված նախագիծը կարիք ունի լրամշակման: 

	Առաջարկու-թյունն ընդունվել է
	Ներկայացվող որոշման նախագծից հանվել են «այլ բազեանմաններ» և «այլ տեսակի օձեր» բառերը, իսկ գործող որոշման համապատասխան տողերում կատարվել են անհրաժեշտ լրացումներ:

	ՀՀ  գյուղատնտեսության նախարարություն
12.10.2010թ. 

N ԳԱ/03.3/4242-10
	Առաջարկություններ և դիտողություններ չեն ունեցել
	
	

	ՀՀ գիտությունների ազգային ակադեմիա
14.10.2010թ. 

N 24-02/529

	1. «Կենդանական աշխարհի մասին» ՀՀ օրենքով օգտագործման վճարները նախատեսված են միայն գյուղատնտեսական, արդյունագործական և սացիալական նպատակներով կենդանական աշխարհի օբյեկտների օգտագործման համար /24, 25-րդ հոդվածներ/:

2. «Կենդանական աշխարհի մասին» ՀՀ օրենքի 26-րդ հոդվածով  կենդանական աշխարհի օբյեկտների բնապահ-պանական, գեղագիտական, գիտահետազոտական և կրթական նպատակներով օգտագործման համար բնօգտագործման վճարը սահմանված չէ և ցավոք չկա նաև կառավարության կողմից սահմանված կարգ:
	Դիտողությունն ընդունելի է, սակայն չի առնչվում խնդրո առարկա նախագծի հետ, քանի որ նրանում  կենդանական աշխարհի օբյեկտների բնապահպանական, գեղագիտական, գիտահետազոտական և կրթական նպատակներով օգտագործման համար բնօգտագործման վճարի դրույքաչափեր սահմանված չեն:

	
	3. «Կենդանական աշխարհի մասին» ՀՀ օրենքի 27-րդ հոդվածով Հայաստանի Հանրապետության կենդանիների Կարմիր գրքում գրանցված կենդանիների օգտագործումը, այդ թվում՝ հայթհայթումը, թույլատրվում է բացառիկ դեպքերում՝ գիտահետազոտական, ուսումնական, առողջապահական, ինչպես նաև արհեստական և բնական պայմաններում՝ դրանց վերարտադրության նպատակներով՝ կենդանական աշխարհի պահպանության, պաշտպանության, օգտագործման և  վերարտադրության բնագավառում լիազորված պետական մարմնի թույլտվությամբ՝ Հայաստանի Հանրապետության կառավարության սահմանված կարգով:

Հաշվի առնելով այն հանգամանքը, որ ներկայումս սահմանված չէ վերոհիշյալ կարգը, առաջարկում ենք առայժմ ձեռնպահ մնալ կենդանիների Կարմիր գրքում գրանցված տեսակների համար բնօգտագործման վճարներ սահմանելուց: Սակայն եթե ՀՀ կենդանիների Կարմիր գրքում գրանցված տեսակների համար բնօգտագործման վճարների սահմանումը հրատապ է և անհրաժեշտ, առաջարկում ենք կատարել հետևյալ փոփոխությունները ներկայացված ՀՀ կառավարության որոշման նախագծում.
	
	

	
	4. Ներկայացված նախագծի 1-ին կետի 2-րդ ենթակետով առաջարկվող ցանկը անհրաժեշտ է համապատասխանեցնել  ՀՀ կառավարության 29.01.2010թ.-ի N 71-Ն որոշմամբ հաստատված ՀՀ կենդանիների Կարմիր գրքի ցանկին՝ ընդգրկելով անողնաշար կենդանիների 155 և ողնաշարավոր կենդանիների 153 տեսակները, ըստ Բնության պահպանության միջազգային միության Կարմիր ցուցակի չափորոշիչներով գնահատված կարգավիճակների:
	Առաջարկությունը չի ընդունվել հետևյալ նկատառումներով` 

1) բոլոր ողնաշարավոր կենդանիները ներառված են ցանկում,

2)  քանի որ բնօգտագործման դրույքաչափեր սահմանված են միայն  ՀՀ կենդանիների Կարմիր գրքում գրանցված վայրի կենդանիների տեսակների արհեստական և բնական պայմաններում դրանց վերարտադրության  նպատակներով, իսկ այդ նպատակներով  անողնաշար կենդանիների գծով վերատադրության կամ վերաբնակեցման խնդիր ներկայումս չկա:



	
	5. Ներկայացված նախագծում անհրաժեշտ է սահմանել հստակ դրույթ, որը կբացառի ՀՀ կենդանիների Կարմիր գրքում գրանցված կենդանիների տեսակների օգտագործման վճարները գիտահետազոտական, ուսումնական, առողջապահական, ինչպես նաև վերաբնակեցման (ռեինտրոդուկցիա) համար վերարտադրության նպատակներով:
	Առաջարկությունն ընդունվել է վերաբնակեցման մասով, մյուսների մասով անհրաժեշտություն չկա
	Ներկայացվող որոշման նախագծի  առաջարկվող 4.1 կետում ավելացվել է «(բացառությամբ  գիտահետազոտական նպատակներով վերաբնակեցման)» բառերը:

	
	6. Հաշվի առնելով նախագծով կարգավորվող խնդրի կարևորությունը, առաջարկում ենք ՀՀ բնապահպանության նախարարությունում հրավիրել խորհրդակցություն պետական, հասարակական և գիտական բոլոր շահագրգիռ կողմերի մասնակցությամբ:


	Քննար-կումն իրականացվել է աշխատանքային կարգով
	

	Հայաստանի որսորդների և ձկնորսների միավորում հասարակական կազմակերպություն
12.10.2010թ.

N 1-04/06
	Առաջարկվող 4.1 կետով ներկայացված ցանկում, հաշվի առնելով որոշ կենդանատեսակների չափազանց հազվագյուտ լինելու փաստը, առաջարկում ենք՝

ա) կետում

1. ընձառյուծի (կովկասյան ենթատեսակ) բնօգտագործման վճարը սահմանել 800.000 դրամ՝ 300.000 դրամի փոխարեն.
	Առաջարկությունն ընդունվել է
	Ներկայացվող որոշման նախագծի   4.1 կետով ներկայացված ցանկի  «ընձառյուծ (կովկասյան ենթատեսակ)» տողում «300.000» թիվը փոխարինվել  է «800.000» թվով

	
	2. բեզոարյան այծինը–500.000 դրամ՝ 300.000 դրամի փոխարեն.
	Առաջարկությունն ընդունվել է
	ցանկի  «բեզոարյան այծ» տողում «300.000» թիվը փոխարինվել է «500.000» թվով

	
	3. հայկական վայրի ոչխարինը (մուֆլոն)-600.000 դրամ՝ 300.000 դրամի փոխարեն:
	Առաջարկությունն ընդունվել է
	ցանկի  «հայկական մուֆլոն» տողում «300.000» թիվը փոխարինվել է «600.000» թվով

	
	բ) կետում

4. գիշատիչ թռչուններից սապսանի և բալոբանի վճարը առանձնացնել և դարձնել 75.000-ական դրամ.
	Առաջարկությունն ընդունվել է
	ցանկում   սապսանի և բալոբանի վճարներն առանձնացվել են` սահմանելով 75.000-ական դրամ

	
	5. գառնանգղի (մորուքավոր անգղ) վճարը  դարձնել 50.000-ական դրամ:
	Առաջարկությունն ընդունվել է
	ցանկում   գառնանգղի (մորուքավոր անգղ) վճարը  դարձվել է 50.000  դրամ

	
	ե) կետում

6. իշխանի յուրաքանչյուր կիլոգրամի վճարը սահմանել 8.000 դրամ՝ 5.000  դրամի փոխարեն:


	Առաջարկությունն ընդունվել է
	ցանկում   իշխանի համար վճարը  սահմանվել է 8.000  դրամ

	ՀՀ արդարադատության նախարարություն
23.11.2010թ. 

N 01/4469-10


	Առաջարկություններ և դիտողություններ չեն ունեցել
	
	


ՀՀ բնապահպանության նախարար                  Արամ Հարությունյան
